
  

Kunsill Lokali Ta’ Kerċem 
 

Pjazza Orvieto, Ta’ Kercem KCM 1360, Gozo 
Tel: 21563666    Fax: 21563888 

e-mail: kercem.lc@gov.mt 

 

  
MINUTI 

 
Laqgħa tal-Kunsill Lokali Ta’ Kerċem 

 
 

IS-SEBA’ LEĠISLATURA 
 
 
Laqgħa Numru 488 
 
 

Il-Ħamis, 26 ta’ April, 2018 
 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Frankie Attard - Kunsillier 
Joseph Grech – Kunsillier 
 
ASSENTI b’APOLOĠIJI (Skont Ordni Permanenti 14A (3)): 
 
Sarah Xiberras – Ambaxxatur Lokali taz-Zghazagh  
 
ASSENTI 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

488.1 Qari tal-ittri ta’ apoloġiji 
 

 
 
 
 
 

L-Ambaxxatur Lokali ghaz-Zghazagh qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar ghal-laqghat tal-Kunsill Lokali u d-
Dipartiment ghal Gvern Lokali informa lill-Kunsill sabiex inizzilha bhala ‘Assenti 
b’Apologija’.  Il-Kunsill jaqbel ma’ dan.  
 

488.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċedenti u ġew approvati u ffirmati mis-Sindku u mis-
Segretarju Eżekuttiv. 

  

488.3 Komunikazzjoni mis-Sindku  
 

488.3.1 
 
 
 
488.3.2 
 
 
 
488.3.3 
 
 
 
 
488.3.4 
 
488.3.5 
 
 
488.3.6 
 
 
488.3.7 
 
488.3.8 
 
488.3.9 
 
 
 
488.3.10 

Is-Sindku nforma lill-Kunsill illi kienet saret talba lil Ministeru għal Għawdex sabiex 
jinqata’ l-ħaxix tat-triq ta’ l-Għadira u filfatt inqata’.  Huwa qal li l-Ministru għal 
Għawdex kienet talbet sabiex l-għaqdiet involuti jirrikonoxxu dan ix-xogħol u s-Sur 
David Mizzi qal li huwa rringrazzjaha f’isem il-Paroċċa. 
Is-Sindku qal li kien hemm talba sabiex isir Child Care Centre ġewwa Għawdex.  
Wara li l-Kunsill wera l-interess tiegħu sabiex naraw il-possibilta’ li jsir ġewwa ċ-
Ċentru Ċiviku ġie diskuss illi c-Child Care Centre iridu post li huwa fil-livell mat-triq.  
Għalhekk issa qed jiddiskuta din il-possibilta’ mal-Każin tal-Banda. 
Is-Sindku spjega illi s-Sur Ruben Said ta’ TM bagħat email fejn infurmana illi dwar it-
Traffic Management ta’ Triq Kercem, bħalissa qed jistennew li jiġu emendati l-
pjanti.  Is-Sindku qal li malli titla’ lejn Pjazza Savina, il-bankini kollha magħluqin bil-
plastik u n-nies għaddejjin mit-triq bil-periklu li vetturi faċilment ittajjar jew tolqot 
lil xi ħadd. 
Is-Sindku ppreżenta r-rapport li għamel il-Perit dwar ir-rotta tat-trakkijiet li qed 
jipproponi l-Kunsill.  Il-Kunsill għadda dan ir-rapport lis-Sur David Sutton ta’ TM. 
Is-Sindku ppreżenta ukoll ittra mill-Patrimonju Wirt Kulturali Kattoliku li bagħatu 
kopja tagħha lil-Kunsill Lokali dwar il-problema tat-trakkijiet tal-barrieri.  Peress li 
din l-ittra fiha ħafna żbalji, is-Sindku ser iwieġeb għaliha.  
Is-Sindku qal li reġa seħħ incident ieħor fi Triq Xuxa u għaddejna l-footage tas-CCTV 
lill-Pulizija.  L-inċident seħħ minn trakk tal-barrieri li waqgħalu kantun minn fuqu u 
ġie eżatt fejn karozza pparkjata fi Triq Xuxa. 
Is-Sindku qal li l-offerti tal-proġett ta’ fuq il-Lunzjata nfetħu u l-offerta ngħatat lil 
Little Rock Quarry Ltd. 
Is-Sindku qal li hemm ħajt perikoluż fi Triq Għajn Tuta u kellimna lil Perit sabiex jiġi 
fuq il-post u jarah.   
Jumejn ilu waqgħet parti mit-triq ta’ Għajn Tuta fejn l-għajn u anke waqgħet minn 
ġew, jiġifieri minn taħt it-triq.  Dan kien konsegwenza ta’ xi taħmil li qed isir 
f’residenza privata ta’ Stephan Tabone.  Għalhekk bħalissa t-triq tinsab magħluqa 
sakemm titranġa minn Tabone.  
Is-Sindku qal li l-Kumitat tal-Festa bagħat email dwar kif qed jipproponi li jkunu l-

488.3.11 
 
 
 

 
488.4 
 
 
 
 
 
 

kjosks tal-festa għal din is-sena.  Il-Kunsill bagħat din l-email lill-għaqdiet tar-raħal 
għas-suġġerimenti tagħhom u rċevejna risposta mill-Għaqda Mużikali San Girgor li 
qablu mas-suġġerimenti tal-Kumitat tal-Festa.  Wara diskussjoni ġie deċiż li l-kjosks 
ikunu mqassmin hekk: 
 
Il-Ħamis u l-Ġimgħa – Triq Ġużeppi Briffa jew Triq l-Indipendenza fejn iċ-Ċentru  
(jagħżlu huma) 
Is-Sibt u l-Ħadd – Triq l-Indipendenza fejn iċ-Ċentru. 
 
Ġie diskuss ukoll illi tal-Crepes għandu jkun bħal ħaddieħor, jiġifieri skond it-taqsim 
li jidher hawn fuq.  
 
Il-Kunsill iddeċieda illi Joe Mercieca jkun fil-Pjazza u s-Sibt ikun fi Triq il-Kalandrijiet.   
 
Is-Sur David Mizzi żied jgħid illi l-Għaqdiet tal-Armar u tan-Nar qablu ma’ dawn il-
proposti diġa’.  Ġie deċiż ukoll illi n-naħa l-oħra ta’ Triq l-Inidipendenza, faċċata 
taċ-Ċentru għandha tkun No Parking waqt li jkun hemm il-kjosks. 
Is-Sindku ppreżenta żewġ kwotazzjonijiet għal mutur tal-ħaxix peress li kien waqaf 
u ma baqgħax jaħdem.  Il-kwotazzjonijiet kienu ta’ Eur500 għal mutur 4 stroke u 
Eur400 għal mutur 2 stroke.  Sadanittant il-mutur reġa’ beda jaħdem u jekk imur, 
inġibu aktar kwotazzjonijiet sabiex nixtru wieħed.  
 

 
Proġett ta’ Triq Wied il-Lunzjata 

 

Is-Sindku qal li l-offerta ngħatat lill-kuntrattur u se nippruvaw li t-triq ma tingħalaqx 
waqt li jkunu jsiru x-xogħolijiet.  Huwa qal li diġa’ tkellem mal-kuntrattur li x-xogħol 
ser jaqsmu f’żewġ biċċiet biex nevitaw li tingħalaq it-triq. 

488.5 
 
 
 
 
 
 

488.6 
 

Miżura 4.3  
  

Is-Sindku fakkar li dawn il-fondi ġew approvati u bagħtulna l-kuntratt sabiex 
niffirmawh.  Wara li rajnih tajjeb ma’ l-Avukat, ġie deċiż li nitolbu sabiex isiru xi 
emendi. 

 
Servizz ta’ handyman għall-Kunsill  
 
Il-Kunsill iddiskuta illi wasal iż-żmien li nerġgħu noħorġu offerta oħra għal żewġ 
handymen mal-Kunsill.  Ġie deċiż li l-offerta trid tkun suġġetta għar-rata u anke 
tkun b’intervista.   

488.7 
 

488.7.1 
 
 
 
 
 
 
 
 
 
488.7.2 
 
 
488.7.3 
 
488.7.4 
 
 
488.7.5 
 
488.7.6 
 
488.7.7 
 
488.7.8 
 
 
 
488.7.9 
 
 
488.7.10 
 
 
 

Ilmenti u Suggerimenti 
 

Is-SE spjegat illi hija reġgħet bagħtet email lid-Direttur sabiex tara kif bqajna 
minħabba s-servizz tal-Maltapost fejn il-Kunsilli Ta’ Kercem, San Lawrenz u Għarb 
kienu talbu li jingħataw ħaddiem minn naħa tal-Maltapost sabiex jagħti dan is-
servizz.  Is-SE qalet li f’din l-aħħar ġimgħa, hija kellha toqgħod tagħmel ix-xogħol 
tal-Maltapost għal erbghat ijiem peress li jumejn minnhom l-Assistant Principal 
biex bis-sick leave u jumejn oħra l-ġimgħa ta’ wara kien bil-vacation leave.  Meta 
spjegat din is-sitwazzjoni lid-Direttur, id-Direttur għamilha ċara li dan żgur li 
mhuwiex xogħol is-SE.  Wara li ġiet diskussa din il-materja, ġie deċiż li nitolbu lil 
Maltapost sabiex meta l-Assistant Principal ma jkunx xogħol, is-servizz ma 
jingħatax.  
Is-Sindku qal illi fl-aħħar laqgħa tal-Kumitat Amministrattiv, il-Kumitat issuġġerixxa 
illi l-Kumitat u l-Kunsill jiktbu lill-Oppożizzjoni dwar il-problema tat-trakkijiet tar-
radam.  Il-Kunsill qabel ma’ din il-proposta. 
Is-Sur David Mizzi qal li nnota li hemm id-dawl ta’ Ġnien il-Familja qed jixgħel 
kmieni.  Is-SE qalet li diġa’ kellimna lill-kuntrattur u għandu jmur. 
Is-Sur Frankie Attard talab sabiex jinqata’ l-ħaxix ta’ fuq Għar Ilma u ‘l isfel minn 
Għajn Abdul.  Is-Sindku wieġeb li dak ta’ fejn Għajn Abdul lest diġa’ u l-ħaddiem 
bħalissa qiegħed fuq Għar Ilma.   
Is-Sur Paul Mizzi talab bankina ġdida ta’ Joe Vella fi Triq il-Bies.  Ħadd ma sab 
oġġezzjoni.   
Is-Sur Paul Mizzi ġibed l-attenzjoni illi n-niċċa tal-Madonna tal-Patru għandha 
bżonn tar-restawr.  Il-Kunsill iddiskuta li l-aħjar ikun li nistennew li toħroġ xi skema. 
Is-Sur Paul Mizzi talab biex jinġabar xi trab li hemm fi Triq Qasam San Pawl fejn ir-
residenza ta’ Edward Said. 
Is-Sur Joseph Grech qal li s-Sur Leli Azzopardi ta’ Triq Qasam San Pawl qed jitlob 
sabiex jitpoġġa bank faċċata tad-dar tiegħu.  Il-Kunsill iddiskuta din il-materja u 
qabel li l-bank ma jistax isir peress li l-Kunsill mhux ser jerfa’ responsabbilta’ tal-
periklu li jista’ jinħoloq jekk jitpoġġa bank f’dan il-post.   
Ir-Reġjun t’Għawdex, li għandu garaxx mikri mingħand il-Kunsill, qed jitlob li 
jagħmel il-ventilaturi fil-bieb tal-garaxx tiegħu u bi spejjeż tiegħu.  Il-Kunsill ma sabx 
oġġezzjoni. 
Is-Sur David Mizzi talab sabiex issir l-applikazzjoni sabiex jinżabru s-siġar ta’ 
quddiem l-iskola.  Il-Kunsill qabel ma’ dan.  

488.8 
 
 
 

 
 
 
 
 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   

488.9 
 
 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.50pm u ġiet aġġornata għat-Tlieta 29 ta’ Mejju 2018 fil-
5pm.  
 
  

IFFIRMATA  IFFIRMATA 
Mario Azzopardi Marianne Sagona 
Sindku Segretarju Eżekuttiv 


